
QİYABİ QƏTNAMƏ

İş № e-2-2(4-11)-2068/2026 01.06.2026-cı il

BAKI KOMMERSİYA MƏHKƏMƏSİ

İddiaçı “Euro Door” MMC-nin cavabdeh “Radius Azerbaijan” MMC-yə qarşı “alqı-
satqı müqaviləsi üzrə pul” tələbinə dair kommersiya mübahisəsi

(açar sözlər: alqı-satqı müqaviləsi üzrə pul tələbi)

Hakim Namazova Günay Rüstəm qızının sədrliyi ilə,
Süleymanova Ləman Çingiz qızının katibliyi ilə, 
İddiaçının nümayəndəsi/vəkili Tağıyev Azər Məmmədtağı oğlunun iştirakı ilə, 
Cavabdehin nümayəndəsinin iştirakı olmadan, 

İddiaçı “Euro Door” MMC-nin cavabdeh “Radius Azerbaijan” MMC-yə qarşı “alqı-satqı 
müqaviləsi üzrə pul”  tələbinə dair kommersiya mübahisəsi ilə bağlı işə açıq məhkəmə 
iclasında qiyabi icraat qaydasında baxaraq, məhkəmə 

M Ü Ə Y Y Ə N     E T D İ:

I. Kommersiya mübahisəsinin mahiyyəti

1. İddiaçı “Euro Door” MMC iddia ərizəsi ilə məhkəməyə müraciət edərək, iddiaçı “Euro 
Door” Məhdud Məsuliyyətli Cəmiyyəti ilə “Radius Azerbaijan” MMC arasında bağlanmış 03 
iyun 2024-cü il tarixli, № ED_2406_01 saylı alqı-satqımüqaviləsiəsasında yaranmış 5952,09 
manat mal və xidmətlərin haqqı və 1071,38 manat ƏDV borcunun; - həmçinin hüquqi yardım 
üçün vəkilə ödənilən 700 manat pulun və 108 manat (98 manat iddia ərizəsinə görə və 10 
manat MTT ərizəsinə görə) dövlət rüsumunun cavabdeh “Radius Azerbaijan” MMC-
dənalınaraq “Euro Door” Məhdud Məsuliyyətli Cəmiyyətinə verilməsinə dair qətnamə qəbul 
edilməsini xahiş etmişdir. 

2. İddia ərizəsi onunla əsaslandırılmışdır ki, “Euro Door” Məhdud Məsuliyyətli Cəmiyyəti 
ilə “Radius Azerbaijan” MMC arasında 03 iyun 2024-cü il tarixli, № ED_2406_01 saylı 
alqısatqı müqaviləsi imzalanmışdır. Müqavilənin 1-ci bəndinə əsasən Müqaviləyə Əlavə 
Qiymət Razılaşdırma Protokolu və texniki əlavələrdə göstərilən həcmdə,texniki 
xarakteristikalara və dövlət standartlarına uyğun mal materiallar (bundan sonra "Avadanlıq") 
satışı, Bakı şəhərində ünvanına qədər çatdırılma xərcləri, boşaldılması. quraşdırılması, 
yoxlanılması, müştəriyə təhvil verilməsi təşkil edir. Müqaviləyə əlavə olunmuş 03.06.2024-
cü il tarixliQiymətlərin 1 saylı Razılaşdırma Protokoluna əsasən cavabdehə satılan 1 ədəd 
“Gilgen Teleskopik qapi rəngli, şəffaf şüşə C60dan sag sol sabit hissə”nin qiyməti, bundan 
başqa isə həmin qapının quraşdırılması, digər ləvazimatlarının qiymətləri tərəfimizdən 
elektron qaimələrlə razılaşdırılmışdır. Həmin malın və digər işlərin qiymətləriaşağıdakı 
kimidir: Gilgen Teleskopik qapi rəngli, şəffaf şüşə C60dan sag sol sabit hissə - 8604 AZN; 
C60 sökülüb yığılması – 100 AZN; Fotosel qapı demontaj - montaj – 500 (250+250) AZN; 
Fotosel qapı dabanı – gilgen – 240 (120+120) AZN; Fotosel qapı radar viodt2 – gilgen – 380 
(190+190) AZN; Şüşə 4x4 lamina temperli – 430 AZN. Cəmi: 10254 AZN, ödənilib – 4301,91 
AZN. Qeyd edirik ki, həmin borca dair tərəfimizdən cavabdehə 23.11.2024-cü il tarixdə və 
25.11.2024-cü il tarixdə müvafiq elektron qaimələr göndərilmiş və qarşı tərəfdən təsdiq 
olunmuşdur. Həmin borcdan ödənilməmiş 5952,09 manat əsas borc və ona hesablanmış 
1071,38 manat ƏDV borcu qalmışdır. Qeyd edirik ki, iddia tələbinin məhkəməyə verilməsi 
üçün bir sıra xərclər çəkilmişdir. Həmin xərclərə vəkilə hüquqi yardım üçün ödənilən pullar 
(iddia ərizəsinin və sənədlərin hazırlanması üçün 700 manat) və dövlət rüsumuna ödənilən 
pullar aiddir. Həmin xərclər də cavabdehdən tutulmalıdır. Cavabdehə müqavilə üzrə üzərinə 
düşən öhdəliyin yerinə yetirilməsi ilə bağlı xəbərdarlıqlar, pretenziyalar edilməsinə 
baxmayaraq heç bir müsbət nəticə əldə olunmamışdır. Ona görə də məcbur olub 
məhkəməyə müraciət etməli oldu.

3. İddiaçının nümayəndəsi iddia tələbinin dəqiqləşdirilməsi barədə ərizə ilə məhkəməyə 
müraciət edərək,  iddiaçı “Euro Door” Məhdud Məsuliyyətli Cəmiyyəti ilə “Radius Azerbaijan” 
MMC arasında bağlanmış 03 iyun 2024-cü il tarixli, № ED_2406_01 saylı alqı-satqı 
müqaviləsi əsasında yaranmış 5952,09 manat dəyərində malın haqqı və 1071,38 manat 
ƏDV borcunun; - həmçinin hüquqi yardım üçün vəkilə ödənilən 700 manat pulun və 108 
manat (98 manat iddia ərizəsinə görə və 10 manat MTT ərizəsinə görə) dövlət rüsumunun 
cavabdeh “Radius Azerbaijan” MMC-dən alınaraq “Euro Door” Məhdud Məsuliyyətli 
Cəmiyyətinə verilməsinə dair qətnamə qəbul edilməsini xahiş etmişdir.

II. Tərəflərin mövqeləri:

4. Məhkəmə iclasında iştirak edən iddiaçının nümayəndəsi iddia ərizəsinin məzmununa 
uyğun izahat verərək iddia tələbinin təmin edilməsini xahiş etmişdir. 

5. Cavabdehə məhkəmə iclasının yeri və vaxtı barədə lazımi qaydada məlumat 
verilməsinə baxmayaraq, cavabdeh məhkəmə iclasına gəlməmiş və gəlməməsinin səbəbləri 
barədə məhkəməyə məlumat verməmişdir. 

6. Azərbaycan Respublikası Mülki Prosessual Məcəllənin 238-ci maddəsinə əsasən, 
iclasın vaxtı və yeri haqqında lazımi qaydada xəbərdar edilmiş cavabdeh məhkəmə iclasına 
gəlmədikdə və gəlməməsinin səbəbləri barədə məlumat vermədikdə, iddiaçı buna etiraz 
etmədikdə, işə qiyabi icraat qaydasında baxıla bilər.

7. Məhkəmə iddiaçının nümayəndəsinin yazılı razılığını nəzərə alaraq, işə mahiyyəti 
üzrə cavabdehin iştirakı olmadan qiyabi icraat qaydasında baxılmasını mümkün hesab 
etmişdir.

III.Məhkəmə baxışının hədləri:
 
8. Mülki Prosessual Məcəllənin:
- 14.1-ci maddəsinə əsasən məhkəmə həqiqətə nail olmaq üçün işin hərtərəfli, tam və 

obyektiv tədqiqinə lazımi şərait yaradır. Bunun üçün məhkəmə: işdə iştirak edən şəxslərə 
onların prosessual hüquq və vəzifələrini izah edir, görüləcək, yaxud görülməyəcək 
hərəkətlərin nəticələri barədə onları xəbərdar edir, onların prosessual hüquqlarının həyata 
keçməsinə kömək göstərir.

- 14.2-ci maddəsinə əsasən məhkəmə yalnız tərəflərin təqdim etdikləri sübutları 
araşdırmalı və onlardan istifadə etməlidir.

- 77.1-ci maddəsinə əsasən hər bir tərəf öz tələblərinin və etirazlarının əsası kimi 
istinad etdiyi halları sübut etməlidir.

- 218.3-cü maddəsinə əsasən hakim işdə iştirak edən şəxslərin verdiyi tələblər üzrə 
qətnamə çıxarır. Lakin hakim qanunda göstərilən müstəsna hallarda iddia tələblərindən 
kənara çıxa bilər.

IV.Sübutların tədqiqi və məhkəmənin mövqeyi:  

9. “Euro Door” MMC ilə “Radius Azerbaijan” MMC arasında 03.06.2024-cü il tarixli 
ED_2406_01 nömrəli alqı-satqı müqaviləsi bağlanmışdır. Həmin müqaviləyə əsasən:

10. Müqavilənin 1-ci bəndinə əsasən Alıcı Satıcı tərəfindən aşağıda göstərilən mal və 
xidmətlərlə təmin edilir: Müqaviləyə Əlavə- Qiymət Razılaşdırma Protokolu və texniki 



Sənədi elektron imzalayan şəxsin vəzifəsi, adı və soyadı: Hakim -  Namazova Günay
Məhkəmənin adı:  Bakı Kommersiya Məhkəməsi

Sənədin elektron yüklənmə ünvanı: 
 https://e-mehkeme.gov.az/signed/ShowEdoc?guid=b2afd2906f124f40882dfbd491cf8a45

Qeyd:  «Elektron imza və elektron sənəd haqqında» Azərbaycan Respublikası Qanununun 3-cü maddəsinə 
əsasən elektron imza əl imzası ilə bərabər hüquqi qüvvəyə malikdir. Elektron imza şəxsin kağız daşıyıcı üzərindəki 
möhürlə təsdiq edilmiş əl imzasına bərabər tutulur. S/N: 027

əlavələrdə göstərilən həcmdə, texniki xarakteristikalara və dövlət standartlarına uyğun mal 
materiallar (bundan sonra “Avadanlıq”) satışı, Bakı şəhərində ünvanına qədər çatdırılma 
xərcləri, boşaldılması, quraşdırılması, yoxlanılması, müştəriyə təhvil verilməsi təşkil edir. 
Müqavilənin məzmunu 4 (dörd) səhifədən və müqaviləyə qoşulmuş əlavə Qiymət 
Razılaşdırma Protokollarından ibarətdir.

11. Müqavilənin  2.1-ci bəndinə əsasən Hazırkı Müqavilənin ümumi dəyəri Qiymət 
Razılaşdırma Protokoluna əsasən müəyyən edilir.

12. Müqavilənin 3.1-ci bəndinə əsasən Satış müqaviləsi üzrə ödənişlər Qiymət 
Razılaşdırma Protokoluna qeyd edilən şərtlər əsasında həyata keçirilir.

13. Müqavilənin 4.1-ci bəndinə əsasən Satıcı-nın öhdəlikləri.
14. Müqavilənin 4.1.1-ci bəndinə əsasən Satıcı avadanlığın quraşdırılma sahəsinə 

boşaldılmasını təmin etməlidir;
15. Müqavilənin 4.1.2-ci bəndinə əsasən Satıcı bu Müqavilə çərçivəsində zəruri işlərin 

aparılması üçün lazım olan işçi və texniki heyətin təşkil olunmasını həyata keçirməlidir.
16. Müqavilənin 4.1.3-ci bəndinə əsasən Satıcı “Avadanlığın quraşdırılması və 

təhlükəsiz istismara verilməsi” qaydalarına uyğun olaraq Avadanlığın tam şəkildə 
quraşdırılması işini həyata keçirməlidir.

17. Müqavilənin 4.1.5-ci bəndinə əsasən Satıcı elektro montaj işləri həyata keçirilən 
zaman texniki təhlükəsizlik və yanğın təhlükəsizliyi qaydalarına riayət etməlidir.

18. Müqavilənin 5.1-ci bəndinə əsasən alıcının öhdəlikləri:
19. Müqavilənin 5.1.1-ci bəndinə əsasən alıcı quraşdırma işi başlayana kimi 5 gün 

qabaqcadan avadanlığın quraşdırılma işlərinin aparılması və Satıcı tərəfindən quraşdırılma 
işlərinin aparılması üçün zəruri olan bütün lazımi məlumatları və sənədləri Satıcı -ya təqdim 
etməlidir;

20. Müqavilənin 5.1.2-ci bəndinə əsasən alıcı heç bir maneəsi olmayan quraşdırmaya 
hazır olan sahəsini Satıcı -ya təhvil verməlidir;

21. Müqavilənin  6.1-ci bəndinə əsasən Quraşdırma işi tamamlandıqda Satıcı ALICI-ya 
imzalanma üçün Avadanlığın texniki hazırlığı haqqında Akt təqdim etməlidir.

22. Müqavilənin 7.1-ci bəndinə əsasən Satıcı lazımi şəkildə konservasiya olunmadığı və 
yaxud markalanmadığı və yaxud qablaşdırılmadığı üçün avadanlığın hər hansı şəkildə 
zədələnməsi və ya xarab olmasına görə, eləcə də yarımçıq və ya səhv markalanma ilə 
əlaqədar olaraq avadanlığın səhv ünvana göndərilməsi ilə bağlı itkilərə görə Alıcı qarşısında 
məsuliyyət daşıyır.

23. 03.06.2024-cü il tarixli ED_2406_01 nömrəli alqı-satqı müqaviləsinə edilən 1 saylı 
əlavəyə ( qiymətlərin razılaşdırılması protokolu) əsasən 2550x2420mm ölçülü, 1 ədəd 
"Gilgen Teleskopik qapı rəngli, şəffaf şüşə C60dan sağ sol sabit hissə" malının ƏDV daxil 
yekun məbləği 5.546,00 (beş min beş yüz qırx altı) avro , 2 nömrəli əlavəyə əsasən 2 ədəd 
"Fotosel qapı demontaj, montaj" malının (işinin) ƏDV daxil yekun məbləği 590,00 manat,  4 
nömrəli əlavəyə əsasən  ədəd "Gilgen daban", 2 ədəd "Gilgen Vio dt2 radar" və 1 ədəd "şüşə 
4x4 lamina temper" mallarının ƏDV daxil yekun məbləği 1.239,00  manat təşkil edir. 
Məhsulun çatdırılması da qiymətlərə daxildir. Əlavə 1-də göstərilən satınalma qiymətinin 
50%  müqavilə bağlandıqdan sonra bir iş günü ərzində, 35% avadanlıqların istehsalı 
yekunlaşdıqdan sonra bir iş günü ərzində, 15% - montaj işləri bitdikdən sonra ödənilir.

24.  “Euro Door” MMC  tərəfindən cavabdehə göndərilən ED_2411_58 nömrəli hesab-
fakturaya əsasən ƏDV daxil 1239 manat, ED_2406_03 nömrəli hesab-fakturaya əsasən 
ƏDV daxil 5076,25 manat, ED_2411_48 nömrəli hesab-fakturaya əsasən ƏDV daxil 118 

manat, ED_2411_40 nömrəli hesab-fakturaya əsasən ƏDV daxil 590 manat malların verildiyi 
qeyd edilmişdir.

25.  “Euro Door” MMC  tərəfindən  malların işlərin və xidmətlərin görülməsinə dair  əsası 
03.06.2024-cü il tarixli ED_2406_01 nömrəli alqı-satqı müqaviləsi göstərilməklə 23.11.2024-
cü il tarixli MT2411 seriyalı 12247344 nömrəli 10152,72 manat məbləğində, 23.11.2024-cü 
il tarixli MT2411 seriyalı 12249751 nömrəli 118 manat məbləğində, 23.11.2024-cü il tarixli 
MT2411 seriyalı 12248831 nömrəli 590 manat məbləğində 25.11.2024-cü il tarixli MT2411 
seriyalı 12359932 nömrəli 1239 manat məbləğində “Radius Azerbaijan” MMC-yə e-qaimələr 
göndərilmişdir.

26. 11.06.2024-cü il tarixli  Ödəniş tapşırığına əsasən “Radius Azerbaijan” MMC 
tərəfindən “Euro Door” MMC-nin bank hesabına 4301,91 manat  ödəniş edilmişdir.

27. 21.11.2024-cu il tarixli təhvil-təslim aktına əsasən Radius təkər mərkəzində Gilgen 
markalı 3 ədəd fotosel və 1 ədəd Bremaout markalı qapı quraşdırımış. Tam işlək vəziyyətdə 
“Radius Azerbaijan” MMC-yə təhvil verilmişdir. 

28. 25.12.2024-cü il tarixli təhvil-təslim aktına əsasən Breakout qapı yan hissədə boya 
cızıq qüsurları aradan qaldırılmış, Breakout qapı üst hissədə batıq aradan qaldırılmış,  
Qapılar (Qanad və radarlar) ayarlanmışdır.

29. Məhkəmə iş materiallarını araşdıraraq və onlara zəruri hüquqi qiymət verərək hesab 
edir ki, iddia tələbi təmin olunmalıdır. 

30. Belə ki, Azərbaycan Respublikası Mülki Məcəlləsinin 567-ci maddəsinə əsasən alqı-
satqı müqaviləsinə görə satıcı əşyanı alıcının mülkiyyətinə verməyi, alıcı isə əşyanı qəbul 
edib əvəzində müəyyənləşdirilmiş pul məbləğini (qiyməti) ödəməyi öhdəsinə götürür.

31. Həmin Məcəllənin 568.1-ci maddəsinə əsasən satıcı alqı-satqı müqaviləsində 
nəzərdə tutulan əşyanı alıcıya verməyə borcludur.

32. Həmin Məcəllənin 579.1-ci maddəsinə əsasən əgər alqı-satqı müqaviləsinə görə 
növlər, modellər, ölçülər, rənglər və ya digər əlamətlər üzrə müəyyən nisbətdə (çeşiddə) 
əşyalar verilməlidirsə, satıcı alıcıya tərəflərin razılaşdırdıqları çeşiddə əşyalar verməyə 
borcludur. 

33. Həmin Məcəllənin 600.1-ci maddəsinə əsasən, alqı-satqı müqaviləsində əşyanın 
alıcıya verildikdən müəyyən müddət sonra ödənilməsinin (əşyaların nisyə satışının) nəzərdə 
tutulduğu halda alıcı ödənişi müqavilədə nəzərdə tutulan müddətdə həyata keçirməlidir.

34. Həmin Məcəllənin 600.4-cü maddəsinə görə, əşyanı təhvil almış alıcı onu alqı-satqı 
müqaviləsində nəzərdə tutulan müddətdə ödəmək vəzifəsini icra etmədikdə satıcı verilmiş 
əşyanın ödənilməsini və ya ödənilməmiş malın qaytarılmasını tələb edə bilər.

35. Həmin Məcəllənin 443.1-ci maddəsinə əsasən öhdəliyini icra etməyən borclu 
kreditora dəymiş zərərin əvəzini ödəməyə borcludur. Borclunun üzərinə öhdəliyi pozmağa 
görə məsuliyyət qoyulmadıqda bu qayda qüvvədə olmur. 

36. Məhkəmə xüsusilə vurğulayır ki, mülki dövriyyənin sabitliyini, davamlılığını təmin 
edən ən vacib prinsiplərdən biri “müqavilələr icra olunmalıdır” (pacta sunt servanda) 
prinsipidir. Mülki Məcəllənin “Öhdəliklərin icrası zamanı vicdanlılıq” adlanan 425-ci 
maddəsinə əsasən, öz hüquqlarını həyata keçirərkən və vəzifələrini icra edərkən tərəflərdən 
hər biri vicdanlılığın tələb etdiyi tərzdə, yəni şərtləşdirilmiş vaxtda və yerdə lazımi şəkildə, 
öhdəliyin şərtlərinə və bu Məcəllənin tələblərinə müvafiq surətdə, belə şərtlər və tələblər 
olmadıqda isə işgüzar adətlərə və ya adətən irəli sürülən digər tələblərə müvafiq surətdə 
hərəkət etməlidir. Öhdəlikləri icra edərkən tərəflər müqavilənin yerinə yetirilməsinə zəmin 
yaratmaq üçün birgə hərəkət etməli və müqavilənin məqsədinə çatmağa maneçilik törədə 

biləcək və ya öhdəliklərin icrasını təhlükəyə məruz qoya biləcək hər cür hərəkətlərdən 
çəkinməlidirlər. 

37. Tərəflər arasında bağlanmış 03.06.2024-cü il tarixli alqı-satqı müqaviləsinin 1-ci 
bəndinə əsasən Alıcı Satıcı tərəfindən aşağıda göstərilən mal və xidmətlərlə təmin edilir: 
Müqaviləyə Əlavə - Qiymət Razılaşdırma Protokolu və texniki əlavələrdə göstərilən həcmdə, 
texniki xarakteristikalara və dövlət standartlarına uyğun mal materiallar satışı, Bakı 
şəhərində ünvanına qədər çatdırılma xərcləri, boşaldılması, quraşdırılması, yoxlanılması, 
müştəriyə təhvil verilməsi təşkil edir. Satınalma qiymətinin 50%  müqavilə bağlandıqdan 
sonra bir iş günü ərzində, 35% avadanlıqların istehsalı yekunlaşdıqdan sonra bir iş günü 
ərzində, 15% - montaj işləri bitdikdən sonra ödənilir. İş materiallarından görünür ki, iddiaçı 
tərəfindən müqavilə öhdəlikləri yerinə yetirilsə də, cavabdehin alınmış mallara görə 
ödənilməmiş borcu qalmışdır.

38. Məhkəmə hesab edir ki, iddiaçı tərəfindən tələb olunan məbləğ təqdim olunmuş 
sübutlarla – müqavilə, e-qaimələr, mal-material təhvil sənədi və qismən ödəniş sənədi ilə 
təsdiq olunduğu üçün 5952,09 manat əsas borc, 1071,38 manat ƏDV borcuna dair iddia 
tələbi təmin edilməlidir.  

39. Beləliklə, məhkəmə işin sadalanan qanunvericilik normalarını, eləcə də cavabdehin 
müqaviləyə əsasən üzərinə götürdüyü öhdəlikləri vaxtında icra etmədiyini, nəticədə 
iddiaçıya 5952,09 manat əsas borc, 1071,38 manat ƏDV borcu yarandığını, belə olan halda 
isə iddiaçının borcun ödənilməsini cavabdehdən tələb etmək hüququna malik olmasını 
nəzərə alaraq hesab edir ki, iddia təmin edilməli, cavabdehdən 5952,09 manat əsas borc, 
1071,38 manat ƏDV borcu məbləğində pul tutularaq iddiaçıya ödənilməlidir.   

40. Məhkəmə xərclərinə gəldikdə iş materiallarından görünür ki, hazırkı iş üzrə 108 
manat məbləğində dövlət rüsumu və vəkil xərci olaraq 700 manat iddiaçı tərəfindən 
ödənilmişdir. 

41.  Azərbaycan Respublikası MPM-in:
42. 107-ci maddəsinə görə məhkəmə xərcləri dövlət rüsumundan və işə baxılması ilə 

əlaqədar olan məsrəflərdən ibarətdir.
43. 115.0.9-cu maddəsinə görə işə baxılması ilə əlaqədar məsrəflərə məhkəmə 

tərəfindən zəruri hesab edilən digər xərclər də daxil edilir.
44. 119.1-ci maddəsinə görə məhkəmə xərcləri ödənilmiş tələblərin məbləğinə 

mütənasib olaraq işdə iştirak edən şəxslərə aid edilir. 
45. 121.1-ci maddəsinə əsasən məhkəmə nümayəndənin və ya vəkilin göstərdiyi 

yardıma görə xərclərin, konkret hallar və çıxış üçün təqdim olunmuş hesab nəzərə 
alınmaqla, digər tərəfdən ağlabatan məbləğdə alınıb xeyrinə qətnamə çıxarılan tərəfə 
verilməsini qərara alır.

46. Azərbaycan Respublikasının Mülki Prosessual Məcəlləsinin 119.1-ci maddəsinin 
tələbini nəzərə alaraq məhkəmə hesab edir ki, iddia tələbi təmin edildiyindən dövlət 
rüsumunun əvəzi qismində 108  manat və vəkil xərcinin əvəzi olaraq 700 manat pul vəsaiti 
cavabdehdən iddiaçının xeyrinə tutulmalıdır.

V. Nəticə:

47. Şərh olunanlara əsasən və Azərbaycan Respublikası Mülki Prosessual Məcəlləsinin 
216-220, 227, 233, 360-cı maddələrini rəhbər tutaraq, məhkəmə

Q Ə T     E T D İ:

İddia təmin edilsin.
 Cavabdeh “Radius Azerbaijan” MMC-dən  5952,09 manat əsas borc, 1071,38 manat 

ƏDV məbləği, vəkil xərcinin əvəzi olaraq 700 manat və dövət rüsumunun əvəzi olaraq 108 
manat tutularaq idiaçı “Euro Door” MMC-yə ödənilsin.

Cavabdeh, qiyabi qətnamənin ona rəsmi qaydada verilməsindən sonra 10 (on) gün 
müddətində həmin qətnamənin ləğvi barədə Bakı Kommersiya Məhkəməsinə ərizə verməyə 
haqlıdır.   

Qiyabi qətnamədən onun tərəflərə rəsmi qaydada təqdim edildiyi (elektron kabinetə 
yerləşdirildiyi) gündən 1 ay müddətində - qiyabi qətnamənin ləğvi üçün ərizə verilməsi və 
ona baxılması müddəti bitdikdən sonra Bakı Kommersiya Məhkəməsi vasitəsi ilə Bakı 
Apellyasiya Məhkəməsinin Kommersiya kollegiyasına apellyasiya şikayəti verilə bilər..

Hakim:     Günay Namazova


